
Արձանագրային
«Գովազդի  մասին»  Հայաստանի  Հան​րա​պե​տութ​յան  օրենքում  լրացում կա​​տարելու  մասին»  Հա​յաստանի Հանրապետության  օրենք​ի նա​խա​գծի  վե​րաբերյալ Հա​յաս​​​տա​նի Հանրապետության կա​ռա​վա​րության եզրա​կա​ցության  նա​խա​գծի մասին
          ---------------------------------------------------------------------------------------------------------

Հավանություն տալ «Գովազդի մասին» Հայաստանի Հան​րա​պե​տութ​յան օրենքում լրա​ցում կատարելու մասին» Հայաստանի Հան​րապետության օրենքի նախագծի վերաբերյալ Հա​յաս​տանի Հան​րապետության կառա​վա​​րու​թյան եզրակացության նախագծին և այն սահմանված կար​​գով ներկայացնել Հայաս​տանի Հան​րապետության Ազգային ժողով:

Ա. Ջավադյան
Ամալյա Ենգոյան _______________ ,,         ,, հունիսի 2011 թ.

Լիանա Հունանյան _____________ ,,         ,, հունիսի 2011 թ.
Արթուր Սարգսյան _____________ ,,         ,, հունիսի 2011 թ.
ՆԱԽԱԳԻԾ

                                                                                               ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                                                                                           ԱԶԳԱՅԻՆ  ԺՈՂՈՎԻ  ՆԱԽԱԳԱՀ

                                                                                                պարոն  ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրակացությունը  Հա​յաստանի Հանրապետու​թյան Ազգային ժողովի պատգամավորներ Խաչիկ Հարությունյանի, Արծրունի Աղաջանյանի, Իշխան Խաչատրյա​նի, Գալուստ Սահակյանի, Վարդան Բոստանջյանի և Արծվիկ Մինասյանի` օրենսդրական նախա​ձեռ​նու​թյան կարգով ներկայացրած «Գովազդի մասին» Հայաստանի Հան​րա​պե​տութ​յան օրենքում լրացում կատարելու մասին» Հայաստանի Հանրապետության օրենքի նախագծի վե​րա​​բերյալ:

Հայաստանի Հանրապետությունը որդեգրել է Եվրաինտեգրման պետական քաղաքա​կա​նություն, որը պետք է ապահովի նաև ֆինանսական ոլորտի կարգավորմանն ուղղված Հայաստանի Հան​րապետության օրենսդրու​թյան համապատասխանությունը  եվրադիրեկտիվների պահանջնե​րին: 

Այդ նպատակով, դեռևս 2008 թվականին ընդունված «Սպառողական կրեդիտա​վոր​ման մասին» ՀՀ օրենքում վերարտադրվել են եվրադիրեկտիվի (թիվ 87/102/EEC)` սպառողական կրեդիտների գովազդը կարգավորող դրույթները: Հիշյալ եվրադի​րեկ​տի​վը պահանջներ է սահմանում միայն սպառողական նպատակով տրամադրվող վարկերի գովազդ​ների համար, ուստի նպատակահարմար չէ շեղվել դրանից և սահմանել առավել խիստ պա​հանջ​ներ՝ գովազդի նկատմամբ պահանջները տարածելով բոլոր վարկատեսակների վրա: 

Ելնելով շարադրվածից, Ձեզ ենք ներկայացնում օրենքի նախագծի՝ հեղինակների հետ փոխհամաձայնեցված,  Հայաստանի Հանրապետության կառավարության համար ընդունելի տար​բե​րակը (կցվում է):

Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության կենտրոնական բանկի նախագահի տեղակալ Ներսես Երիցյանը:
Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​ցու​թյան գնահատականը:

Հարգանքով`                    

                                                                                                                                                                                           
                                                                                            ՏԻԳՐԱՆ  ՍԱՐԳՍՅԱՆ                                                                                                                                     

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔ
«ԳՈՎԱԶԴԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Գովազդի մասին» Հայաստանի Հանրապետության 1996 թվականի ապրիլի 30-ի ՀՕ-183 օրենքի 16-րդ հոդվածը լրացնել նոր պարբերությամբ` հետևյալ բովանդակությամբ.

«Եթե սպառողական վարկերի վերաբերյալ  գովազդը (հայտարարություն, առաջարկ, օֆերտա կամ օֆերտա  անելու հրավեր և այլն)՝ անկախ տեղադրման վայրից, պարունակում է տոկոսների չափի կամ վարկի տրամադրման  վերաբերյալ որևէ այլ վճարի կամ ծախսի վերաբերյալ նշում, ապա այդպիսի գովազդը պետք է նաև պարունակի օրենքով նախատեսված կարգով հաշվարկված տարեկան փաստացի տոկոսադրույքի չափը, ընդ որում, այն դեպքում, երբ հնարավոր չէ գովազդ սպառողների համար ողջամիտ ձևով հասու դարձնել տարեկան փաստացի տոկոսադրույքի չափը, ներկայացվում է դրա հաշվարկման օրինակը:»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Գովազդի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ

«Գովազդի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
ՀՀ ԱԺ պատգամավորներ  Խ.Հարությունյանի, Ա.Աղաջանյանի,  

Ի. Խաչատրյանի, Գ. Սահակյանի, Վ. Բոստանջյանի և Ա. Մինասյանի կողմից ներկայացված «Գովազդի մասին» ՀՀ օրենքում լրացում կատարելու մասին» 

ՀՀ օրենքի նախագծի բնապահպանության բնագավառում  կարգավորման
1. «Գովազդի մասին» ՀՀ օրենքում լրացում կատարելու մասին»  Հայաս​տա​նի Հան​րա​պետության օրենքի (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
Ազգային ժողովի պատգամավորների  հեղինակած «Գովազդի մասին» Հայաստանի Հանրապետության  օրենքում  լրացում  կատարելու   մասին»  Հայաստանի   Հան​րա​պե​տու​թյան օրենքի նախագծի ընդունման դեպքում
     «Գովազդի մասին» Հայաստանի Հանրապետության  օրենքում  լրացում  կատարելու   մասին»  Հայաստանի   Հան​րա​պե​տու​թյան օրենքի նախագծի ընդունումը առողջապահության բնագավառի վրա ազդեցություն չի ունենա:  

 ԵԶՐԱԿԱՑՈՒԹՅՈՒՆ
«Գովազդի մասին» Հայաստանի Հանրապետության օրենքում լրա​ցում​ներ կատա​րելու մա​​սին» Հայաստանի Հան​րա​​պետու​թյան օրենք​ի նա​խա​գծի մրցակցության բնագավառում կարգավորման ազդեցության գնահատման
Գովազդի մասին» Հայաստանի Հանրապետության օրենքում լրա​ցում​ներ կատա​րելու մա​​սին» Հայաստանի Հան​րա​​պետու​թյան օրենք​ի նա​խա​գծի  (այսուհետ` Նախագիծ) մրցակցության բնագավառում ազդեցության գնահատման  գործընթացի նախնական փուլում պարզվել է`

Նախագծով կարգավորվող շրջանակները  անմիջականորեն  չեն առնչվում  ապրանքային շուկաների հետ, ուստի և` գովազդի ժամանակ   վարկերի տրամադրման պայմանների հստակ ներկայացումը բանկային ծառայությունների ոլորտում մրցակցային դաշտի վրա զգալի  ազդեցություն ունենալ չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով նախագծերի ընդունմամբ մրցակցության միջավայրի վրա զգալի ազդեցություն  չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ

“Գովազդի մասին” Հայաստանի Հանրապետության օրենքում լրացումներ կատարելու մասին” Հայաստանի Հանրապետության օրենքի նախագծի բյու​ջե​տային բնագավառում կարգավորման ազդեցության գնահատման վերաբերյալ 

“Գովազդի մասին” Հայաստանի Հանրապետության օրենքում լրացումներ կատարելու մասին” Հայաստանի Հանրապետության օրենքի նախագծի ընդունումը բյուջետային բնագավառում կարգավորման ազ​դե​ցու​թյուն չի ունենա: 

ԵԶՐԱԿԱՑՈՒԹՅՈՒՆ
«Գովազդի մասին» Հայաստանի Հանրապետության օրենքում լրա​ցում​ներ կատա​րելու մա​​սին» Հայաստանի Հան​րա​​պետու​թյան օրենք​ի նա​խա​գի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման
«Գովազդի մասին» Հայաստանի Հանրապետության օրենքում լրա​ցում​ներ կատա​րելու մա​​սին» Հայաստանի Հան​րա​​պետու​թյան օրենք​ի նա​խա​գծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ վերոնշյալ օրենքի նախագծի ընդունման դեպքում դրա կիրարկման արդյունքում տնտեսական, այդ թվում` փոքր և միջին ձեռնարկատիրության բնագավառում, զգալի ազդեցություն չի նախատեսվում` հաշվի առնելով հետևյալ հանգամանքը.

· «Գովազդի մասին» Հայաստանի Հանրապետության օրենքում լրա​ցում​ներ կատա​րելու մա​​սին» Հայաստանի Հան​րա​​պետու​թյան օրենք​ի նախագծի դրույթներով ուղղակի հստակեցվում, պարզեցվում են վարկեր տրամադրելու հայտարարությունների և առաջարկների ներկայացման պայմանները:

Ուստի վերոնշյալ օրենքի նախագծով զգալի ազդեցություն չի կարող առաջանալ
1. տնտեսական աճի և ներդրումների ներգրավման վրա
2. գործարար միջավայրի բարելավման վրա 

3. փոքր և միջին ձեռնարկատիրության զարգացման ինդեքսի վրա:

Եզրակացություն

«Գովազդի մասին» Հայաստանի Հանրապետության օրենքում լրացում կատարելու մասին» Հա​յաստանի   Հանրա​պե​տու​թյան օրենքի նա​​խագծի սոցիալական պաշտպանության ոլորտում կարգավորման ազդեցության գնահատման  վերաբերյալ
    «Գովազդի մասին» Հայաստանի Հանրապետության օրենքում լրացում կատարելու մա​սին» Հայաստանի Հանրապետության օրեն​ք​​ի նախագծի (այսուհետ` Նախագիծ) կարգավորման ազդեցության գնահատման եզրակացությունը կազմվել է`  հիմք ընդունելով «Իրավական ակտերի մասին» Հայաստանի Հանրապետության օրենքի 27.1 հոդվածի և 28-րդ հոդվածի 1-ին մասի պահանջները: Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության Կառավարության 2010 թվականի  հունվարի  14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման համաձայն:

   Գնահատման արդյունքում` 

1. Սոցիալական պաշտպանության ոլորտում Նախագիծն ունի դրական ազդեցություն և բովանդակային առումով հետագա լրամշակման կարիք չունի:
2. Սոցիալական պաշտպանության ոլորտում Նախագծի դրական ազդեցությունը նկատվում է շահառուների վրա ունեցած ազդեցությամբ` կապված շահառուների իրազեկվածության աստիճանի բարձրացման հետ: 
3. Ռազմավարական ցուցանիշների վրա Նախագիծն ունի չեզոք ազդեցություն:

Հայաստանի Հանրապետության
 կառավարության աշխատակազմի ղեկավար`

 պարոն Դավիթ Սարգսյանին
Հարգելի պարոն Սարգսյան
ՀՀ Ազգային ժողովի պատգամավորներ Խաչիկ Հարությունյանի, Արծրունի Աղաջանյանի, Իշխան Խաչատրյանի, Գալուստ Սահակյանի, Վարդան Բոստանջյանի և Արծվիկ Մինասյանի նախաձեռնած ««Գովազդի մասին» ՀՀ օրենքում լրացում կատարելու մասին» ՀՀ օրենքի նախագիծը (այսուհետ` Նախագիծ) ՀՀ կենտրոնական բանկը քննարկել է Նախագծի համահեղինակ` ՀՀ Ազգային ժողովի պատգամավոր պարոն Խաչիկ Հարությունյանի հետ, ինչպես նաև Կենտրոնական բանկի մասնագետների կողմից ուսումնասիրվել է դրա վերաբերյալ գործող պրակտիկան և միջազգային փորձը: 
Հաշվի առնելով այն հանգամանքը, որ Նախագիծը մշակվել է ՌԴ փորձի հիման վրա, մեր կողմից ուսումնասիրվել է ՌԴ օրենսդրությունը, որի արդյունքում պարզվել է, որ «Գովազդի մասին» ՌԴ գործող օրենքի 28-րդ հոդվածի 3-րդ մասը նույնպես պարունակում է Նախագծով առաջարկվող դրույթին համարժեք կարգավորում: Այնուամենայնիվ` հիշյալ օրենքը ՌԴ Պետական դումայի կողմից ընդունվել է 2006 թվականին` այն պայմաններում, երբ դեռևս բացակայում էր սպառողական կրեդիտավորման հետ կապված հարաբերությունները կարգավորող հատուկ օրենքը: Միևնույն ժամանակ ներկայում շրջանառության մեջ է գտնվում «Սպառողական կրեդիտավորման մասին» ՌԴ օրենքի նախագիծը, որին զուգահեռ շրջանառության մեջ է դրվել նաև «Գովազդի մասին» ՌԴ օրենքում փոփոխություններ կատարող օրենքի նախագիծը, որով վերոհիշյալ 28-րդ հոդվածի 3-րդ մասը շարադրվում է հետևյալ խմբագրությամբ.
«Եթե սպառողական կրեդիտի տրամադրման հետ կապված ծառայությունների գովազդը պարունակում է տոկոսների մասին պայման, ապա այդպիսի գովազդը պետք է պարունակի նաև տարեկան փաստացի տոկոսադրույքի մասին պայմանը: Նշված տեղեկատվությունը պետք է տպագրվի միևնույն տառաչափով: Թույլատրվում է գովազդում նշել բացառապես տարեկան փաստացի տոկոսադրույքի մասին պայմանը»: 
Ավելին` ինչպես նշվում է համապատասխան նախագծի վերաբերյալ պարզաբանական նամակում, այն ուղղված է մի շարք խնդիրների լուծմանը, որոնք արդեն հիմա լրջորեն բարդեցնում են բանկերի աշխատանքը և շատ շուտով կարող են դառնալ շուկայի հետագա զարգացման իսկական խոչընդոտ: 

Բացի այդ, ինչպես Ձեզ արդեն հայտնել ենք, հաշվի առնելով, որ վերջին տարիներին Հայաստանի Հանրապետությունը որդեգրել է Եվրաինտեգրման պետական քաղաքականություն, ենթադրվում է, որ պետք է ապահովվի նաև ֆինանսական ոլորտի կարգավորմանն ուղղված ՀՀ օրենսդրության և եվրադիրեկտիվների պահանջների միջև համահունչություն: Ասվածը լիովին վերաբերում է նաև այս ոլորտում տեղեկատվության բացահայտման սկզբունքներին ու պահանջներին:
Հենց այդ նպատակով դեռևս 2008թ մշակված և ՀՀ Ազգային ժողովի կողմից ընդունված «Սպառողական կրեդիտավորման մասին» ՀՀ օրենքում (այսուհետ` Օրենք) վերարտադրվել են եվրադիրեկտիվի (թիվ 87/102/EEC)` սպառողական կրեդիտների գովազդը կարգավորող դրույթները: Հիշյալ եվրադիրեկտիվը պահանջներ է սահմանում միայն սպառողական նպատակով տրամադրվող վարկերի գովազդների համար, ուստի նպատակահարմար չէ շեղվել դրանից և սահմանել առավել խիստ պահանջներ՝ գովազդի նկատմամբ պահանջները տարածել բոլոր վարկատեսակների վրա (ի դեպ խնդրո առարկա ոլորտում վերջերս ընդունված նոր դիրեկտիվը, որի պահանջներին իրենց օրենսդրությունը դեռևս չեն համապատասխանեցրել մի շարք եվրոպական երկրներ, գովազդի նկատմամբ դրույթները նույնպես տարածում է միայն սպառողական նպատակներով տրամադրվող վարկերի վրա): Մինչդեռ Նախագծում տարբերակում չի դրվել սպառողական և ձեռնարկատիրական նպատակներով, ինչպես նաև հիփոթեքային վարկերի համար հրապարակվող գովազդների միջև: 
Հաշվի առնելով վերոնշյալը` քննարկումների հիման վրա ՀՀ կենտրոնական բանկի կողմից մշակվել է նախագծի` Կենտրոնական բանկի համար ընդունելի տարբերակ, որն առաջարկվել է դրա հեղինակներին (15.03.11թ. էլեկտրոնային փոստով ուղարկվել է ՀՀ ԱԺ պատգամավոր Խաչիկ Հարությունյանին):

Կից ներկայացնում ենք ««Գովազդի մասին» ՀՀ օրենքում լրացում կատարելու մասին» ՀՀ օրենքի նախագծի` ՀՀ կենտրոնական բանկի համար ընդունելի տարբերակը:

Առդիր` 1 էջ:

Հարգանքով` 




Արթուր Ջավադյան

Կատարող` Իրավաբանական վարչություն

Արտյոմ Նազարյան, հեռ.` (010) 59-29-55
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔ
«ԳՈՎԱԶԴԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Գովազդի մասին» Հայաստանի Հանրապետության 1996 թվականի ապրիլի 30-ի ՀՕ-183 օրենքի 16-րդ հոդվածը լրացնել նոր պարբերությամբ` հետևյալ բովանդակությամբ.

«Եթե սպառողական վարկերի վերաբերյալ  գովազդը (հայտարարություն, առաջարկ, օֆերտա կամ օֆերտա  անելու հրավեր և այլն)՝ անկախ տեղադրման վայրից, պարունակում է տոկոսների չափի կամ վարկի տրամադրման  վերաբերյալ որևէ այլ վճարի կամ ծախսի վերաբերյալ նշում, ապա այդպիսի գովազդը պետք է նաև պարունակի օրենքով նախատեսված կարգով հաշվարկված տարեկան փաստացի տոկոսադրույքի չափը, ընդ որում, այն դեպքում, երբ հնարավոր չէ գովազդ սպառողների համար ողջամիտ ձևով հասու դարձնել տարեկան փաստացի տոկոսադրույքի չափը, ներկայացվում է դրա հաշվարկման օրինակը:»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
	[image: image2.emf]

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. մարտի 9-ի թիվ 02/10.1/3238-11 հանձնարարականի` հայտնում ենք հետեւյալը:

Հայաստանի Հանրապետության վարչապետի ս.թ. փետրվարի 24-ի թիվ 02/10.1/2554-11 հանձ​նարարականով Հայաստանի Հանրապետության ֆինանսների նախա​րա​րութ​յանը հանձ​նարարվել է Հայաստանի Հանրապետության կենտրոնական բանկի հետ հա​մա​տեղ ապահովել մշտապես գոր​ծող նախարարական սոցիալական կոմիտեի ս.թ. փետրվա​րի 17-ին կայացած նիս​տի թիվ 01/14.4/[62337]-11 արձանագրության 4-րդ կետի կատա​րումը, որով հանձնա​րար​վել է «Գո​վազ​դի մա​սին» Հայաստանի Հան​րա​պե​տութ​յան օրենքում լրացում կատա​րելու մա​​սին» Հա​​​յաստանի Հանրապետության օ​րենքի նա​խագծի վերաբերյալ Հայաս​տա​նի Հան​րա​պե​տութ​յան կառավարության եզրակացության նախագիծը մինչեւ կառավա​րու​թյան նիստի քննարկ​մա​նը ներկայացնելը քննարկել օրենսդրական նախաձեռնության հեղի​նակ​ների հետ եւ ըստ անհրա​ժեշտության խմբագրել այն:

Հայտնում ենք նաեւ, որ Հայաստանի Հան​րա​պե​տութ​յան կենտրո​նա​կան բան​կը Հայաս​տա​նի Հանրապետության ֆինանսների նախարարությանը տեղեկացրել է, որ հաշ​վի առնելով այն հանգամանքը, որ ՀՀ Ազգային ժողովի մի շարք պատգամավորների նա​խա​ձեռ​նած «Գո​վազդի մասին» Հայաստանի Հանրապետության օրենքում լրացում կատարելու մա​սին» Հայաստանի Հան​րապետության օրենքի նախագիծը մշակվել է ՌԴ համանուն օրենքի հիման վրա, Հա​յաս​տանի Հանրապետության կենտրոնական բան​կի կողմից ուսումնասիրվել է վարկերի վերաբեր​յալ գովազդը կարգավորող ՌԴ օրենս​դրու​թյունը եւ պրակտիկան եւ այդ ուսումնասիրության հի​ման վրա կազմվել է համա​պա​տաս​խան տեղեկանք: Տեղեկանքն ուղարկվել է ՀՀ ԱԺ պատ​գա​մավոր Խաչիկ Հա​րությունյանին, եւ պայմանավորվածություն է ձեռք բեր​վել տեղեկանքի հի​ման վրա քննար​կումներ կազմակերպել նախագծի հետագա լրա​մշակ​ման ուղղությամբ:

Հայաստանի Հանրապետության վարչապետի ս.թ. մարտի 9-ի թիվ 02/10.1/3238-11 հանձ​նա​րարականով կա​տար​ման ժամկետը երկարաձգվել է 5 օրով, սակայն Հայաստանի Հանրա​պե​տութ​յան ֆի​նանս​ների նախարա​րությունում հանձ​նա​​րարականի կատարման ժամկետնե​րում չեն ստաց​վել Հայաստանի Հան​րապետության կենտրոնական բանկի եւ «Գո​վազ​դի մա​սին» Հա​յաստանի Հան​րա​պե​տութ​յան օրենքում լրացում կատա​րելու մա​​սին» Հա​​յաստանի Հան​րա​պե​տության օ​րենքի նախագծի հեղինակների քննարկման արդյունքները:

ՀԱՐԳԱՆՔՈՎ`
Վ. ԳԱԲՐԻԵԼՅԱՆ

Կատ.` Տուրքերի եւ այլ պարտ. վճարների գծով

քաղաք. եւ վարչարարության մեթոդ. բաժին

Հեռ. 595 338  












